
	Ciljevi i zadaci programa obuke i oblast socijalne i dječje zaštite na koju se odnose

	Glavni cilj programa obuke je osposobiti stručnjake za prepoznavanje, prevenciju i adekvatan rad sa djecom koja su pretrpjela ili su svjedoci vršnjačkog nasilja, uz jačanje njihovih kompetencija za pružanje podrške kroz multidisciplinarni i individualizovani pristup. Program teži razvijanju vještina za ranu identifikaciju rizika, efektivno planiranje i vođenje intervencija, kao i uključivanje porodice i zajednice u proces zaštite djece.
Zadaci programa uključuju:
· Pružanje znanja o faktorima rizika i zaštite u kontekstu vršnjačkog nasilja.
· Usvajanje savremenih pristupa i metoda rada prilagođenih specifičnostima djece pogođene nasiljem.
· Jačanje sposobnosti za timski rad i multisektorsku saradnju u sistemu zaštite djece.
· Razvijanje profesionalne otpornosti i samorefleksije kod stručnjaka.
Oblast socijalne i dječje zaštite:
Program se odnosi na oblast socijalne i dječje zaštite koja obuhvata prevenciju nasilja i zaštitu djece u riziku, posebno kroz rad centara za socijalni rad, ustanova socijalne i dječje zaštite, škola, zdravstvenih i pravosudnih institucija koje zajedno djeluju na unapređenju dobrobiti i sigurnosti djece.




	Sadržaj programa obuke

	Sadržaj programa obuke, odnosno programa pružanja usluge obuhvata ključne teme i aktivnosti usmjerene na razvoj znanja i vještina za rad sa djecom koja su pretrpjela ili su svjedoci vršnjačkog nasilja. Program započinje uvodom u specifičnosti ponašajnih teškoća kod djece i adolescenata, pružajući teorijsku osnovu za razumijevanje složenosti problema. Zatim se fokusira na identifikaciju faktora rizika i zaštite koji utiču na nastanak i prevenciju nasilja među vršnjacima.
Dalji sadržaj programa uključuje savremene pristupe i metode rada sa djecom pogođenom vršnjačkim nasiljem, naglašavajući individualizovan pristup i multisektorsku saradnju. Kroz analizu stvarnih slučajeva iz prakse, polaznici usvajaju praktične vještine planiranja intervencija, vođenja slučaja i rada sa porodicom i zajednicom. Završne sesije posvećene su profesionalnoj otpornosti, samorefleksiji i evaluaciji rada, čime se osigurava održivi razvoj kompetencija i kvaliteta usluge.



	Kompetencije koje će program obuke razvijati

	Program obuke razvija ključne kompetencije neophodne za efikasan rad sa djecom pogođenom vršnjačkim nasiljem. Polaznici će steći sposobnost rane identifikacije znakova izloženosti nasilju, razumijevanja biopsihosocijalnih faktora koji utiču na razvoj problema i prepoznavanja potreba djece u različitim kontekstima.

Nadalje, obuka jača vještine primjene različitih pristupa i metoda rada, uključujući individualni i grupni rad, kao i sposobnost planiranja i vođenja slučajeva u saradnji sa porodicom i zajednicom. Polaznici će također razviti kompetencije za rad u multidisciplinarnim timovima, efektivnu komunikaciju i koordinaciju aktivnosti između različitih sektora.
Osim toga, program podstiče profesionalnu otpornost i samorefleksiju, čime se doprinosi očuvanju mentalnog zdravlja stručnjaka i kvalitetu pružene usluge.



	Ciljna grupa profesionalaca kojima je obuka namijenjena

	Ciljna grupa edukacije obuhvata stručnjake koji rade u sistemu socijalne i dječje zaštite, a koji su direktno ili indirektno uključeni u pružanje podrške djeci koja su pretrpjela ili su svjedoci vršnjačkog nasilja. To uključuje:
· Stručne radnike u centrima za socijalni rad (socijalne radnike, psihologe, pedagoge, pravnike, defektologe i druge);
· Zaposlene u ustanovama socijalne i dječje zaštite (dnevni centri, prihvatilišta, domovi za djecu, servisi podrške u zajednici);
· Saradnike u organizacijama koje pružaju usluge djeci i porodicama, uključujući nevladine organizacije;
· Koordinatore i voditelje slučajeva koji rade sa djecom u riziku, djecom izloženom nasilju i zanemarivanju. U ovu kategoriju spadaju sledeći organi odnosno stručnjaci a koji ne podpadaju pod druge navedene kategorije u ovom pobrajanju: 
Policija i tužilaštvo – službenici koji postupaju po prijavama nasilja i koordiniraju sa centrima za socijalni rad i sudovima
Opštinske i međuresorne komisije/timovi za zaštitu djece – formalna tijela koja se osnivaju radi koordinacije između institucija i praćenja slučajeva.
· Zaposlene u obrazovnim ustanovama (npr. pedagozi i psiholozi u školama) koji sarađuju sa službama zaštite;
· Zaposlene u pravosudnim i zdravstvenim ustanovama uključeni u multisektorske timove za zaštitu djece.
Takođe, studenti završnih godina studija socijalnog rada, psihologije, pedagogije i srodnih disciplina mogu imati koristi od obuke radi razvoja profesionalnih kompetencija za budući rad u oblasti dječje zaštite.



	Uslovi za uključivanje profesionalaca u obuku

	Program obuke namijenjen je stručnjacima i studentima završnih godina fakulteta iz oblasti socijalnog rada, psihologije, pedagogije, pravnih nauka, defektologije i srodnih disciplina, kao i onima koji imaju radno iskustvo u sistemu socijalne i dječje zaštite, obrazovanja, zdravstva, pravosuđa ili u nevladinim organizacijama koje pružaju podršku djeci i porodicama u riziku. Ciljna grupa uključuje stručne radnike centara za socijalni rad (socijalne radnike, psihologe, pedagoge, pravnike, defektologe i druge), zaposlene u ustanovama socijalne i dječje zaštite poput dnevnih centara, prihvatilišta, domova za djecu i servisa podrške u zajednici, kao i saradnike u centrima i organizacijama koje pružaju usluge podrške porodici i djeci. Takođe, obuka je namijenjena koordinatorima i voditeljima slučajeva koji rade sa djecom u riziku, djecom u sukobu sa zakonom ili djecom izloženom nasilju i zanemarivanju.
Pored toga, obuka je relevantna i za zaposlene u obrazovnim ustanovama koji sarađuju sa centrima za socijalni rad, predstavnike nevladinih organizacija koje se bave zaštitom djece i mladih, zaposlene u zdravstvu, pravosuđu, međusektorske timove za podršku djeci, kao i studente završnih godina relevantnih fakulteta koji žele da steknu dodatna znanja i praktične vještine u radu sa maloljetnicima sa problemima u ponašanju.
Imajući u vidu raznolikost učesnika i različite nivoe njihovog prethodnog iskustva, program neće težiti ka potpunom razvijanju naprednih trauma-informisanih, senzitivnih i individualizovanih pristupa, jer bi za to bila potrebna dugotrajnija i specijalizovanija obuka. Umjesto toga, program će se realno fokusirati na jačanje osnovnih kompetencija, posebno onih koje se odnose na pružanje inicijalne emocionalne podrške djeci u ulozi žrtava ili svjedoka nasilja. Ovaj cilj, koji je specifičan i ostvarljiv, osigurava da svi učesnici, bez obzira na svoje prethodno iskustvo, mogu primijeniti stečene praktične vještine u svom sadašnjem ili budućem profesionalnom radu.




	Krajnji korisnici

	Krajnji korisnici programa obuke su djeca i adolescenti koji su pretrpjeli ili su svjedoci vršnjačkog nasilja, a koji će, posredno, imati korist od unapređenog rada stručnjaka koji su prošli obuku. Kroz jačanje kapaciteta profesionalaca, djeca će dobijati pravovremenu, stručnu i senzitivnu podršku usmjerenu na njihovu zaštitu, oporavak i osnaživanje.
Dodatno, korisnici su i njihove porodice, koje kroz informisanu i osnaženu stručnu podršku mogu biti aktivnije uključene u procese zaštite i oporavka djece. Na taj način, obuka doprinosi stvaranju sigurnijeg, podržavajućeg i odgovornog okruženja za svako dijete pogođeno vršnjačkim nasiljem.



	Broj učesnika u grupi (min/max)

	[bookmark: _Hlk177327667]Obuka se može izvesti za minimalno 8, a maksimalno 25 učesnika.



	Dužina trajanja programa obuke

	Trajanje programa obuke je ukupno 12 sati, raspoređenih na dva dana po 6 sati dnevno, uključujući pauze za odmor i ručak.



